
Forord frå ordførar  

Samspel for framtida   

Austevoll skal vera den beste plassen å leva, veksa og lukkast på 

Vestlandet.   

Me er eit lokalsamfunn med ein sterk kystkultur, skaparkraft og 

framtidstru. Me har eit yrande næringsliv med lokale eigarar, og ei 

frivilligheit som står sterkt, både innan kultur og idrett. Saman skal 

me skape eit levande lokalsamfunn i åra framover, slik me alltid har 

gjort det. Me er stolte av naturen vår, næringslivet vårt, kulturen vår 

og fellesskapet vårt.  

Austevoll består av 667 store og små øyer, holmar og skjer, med ei lang strandlinje. I 

Austevoll har me alltid levd med havet – og av havet. Dette skal me hegne om, og leggje til 

rette for eit moderne samfunn med høg kompetanse innan marin og maritim teknologi og 

berekraftig havbruk. Samstundes skal me leggje til rette for andre næringar, som gir oss 

fleire bein og stå på. Me skal spele på lag med innbyggjarane og legge til rette for at 

Austevoll òg i framtida blir ein attraktiv stad å busetje seg.   

Kommuneplanen sin samfunnsdel er Austevoll kommune sin overordna samfunnsplan. 

Den skal vise visjonen vår og hovudmåla våre for samfunnsutviklinga i Austevoll fram mot 

2040. Planen legg føringar for alle andre planar kommunen skal ha, både innan 

arealplanlegging, helse- og oppvekstsektoren. Planen skal vise dei politiske måla våre, 

men er og ein plan for våre tilsette, for innbyggjarane våre og for næringslivet vårt. 

Austevoll er, som resten av Norge i ei brytningstid, og planen peikar på ein del 

utfordringar som me òg må ta innover oss. I åra framover vil me få utfordringar med å sikre 

oss nok arbeidskraft med rett kompetanse, me må styrke beredskapen i befolkninga vår, 

og me vil få strammare økonomi. Me er derfor avhengig av eit større samspel mellom 

kommune og innbyggjarar enn det me har vore vane med tidlegare. Alle må vere med å 

forme framtida til Austevoll. Planen rommar ikkje alt, men den framhevar nokre mål som 

me skal jobbe mot framover. For å få dette til er dialog og samarbeid nøkkelen. Det skal 

vere godt å bu, leve og arbeide i kommunen vår også i åra framover.    

Bente Kari Sletten Taranger,  ordførar    

1. OM KOMMUNEPLANEN  

1.1 Kva er ein kommuneplan?  
 

Kommuneplanen set overordna mål for utviklinga av Austevoll kommune som 

samfunn og som organisasjon, og legg grunnlaget for all planlegging i kommunen.  

Samfunnsdelen beskriv dei langsiktige måla til kommunen, og viser kva retning me 

vil at Austevoll skal utvikle seg i. Kommuneplanen er Austevoll kommune sin 

viktigaste overordna, strategiske og samordna plan. Den fortel kva mål me skal 

jobbe mot, og kva me skal prioritere i åra framover. Kommuneplanen sin 

samfunnsdel tar stilling til langsiktige utfordringar og set mål og strategiar for 

kommunesamfunnet i heilskap og kommunen som organisasjon. Den skal gi 

retning for korleis kommunen sine eigne mål og strategiar skal gjennomførast i 

kommunal verksemd, og korleis kommune skal ha strategisk samarbeid med 

næringslivet og andre lokal og regionale samarbeidspartnarar.  

 

1.2  Plansystemet – heilskapleg planlegging og styring  
 

Kommuneplanen sin samfunnsdel er det øvste styringsdokumentet i det 

kommunale plansystemet og er utgangspunktet for alle andre planar og strategiar 

i kommunen. Førre samfunnsdel blei vedtatt i Austevoll kommunestyre den 14. juni 

2013. I 2024 vedtok kommunestyret ein planstrategi for valperioden 2023-2027. I 

den vart det lagt føringar for at det var behov for at samfunnsdelen (KPS) blei 

revidert og den skulle ha prioritet. Kommunestyret i Austevoll vedtok 10.04.2025 

oppstart av kommuneplanen sin samfunnsdel gjennom vedtatt planprogram.  

Kommuneplanen vår skal ha sterk tilknyting til den kommunale økonomiplanen vår. 

Ved endringar av statlege rammevilkår og overføringar vil kommunen få strengare 

økonomi. Dette vil påverke kommunen som tenesteleverandør og 

samfunnsutviklar. Vi vil møte utfordringar med nye økonomiske rammer som vil 

https://www.austevoll.kommune.no/_f/p1/icd28e0da-4010-44b6-855d-f4fe2f2d13e9/samfunnsdelen.pdf
https://www.austevoll.kommune.no/_f/p1/icd28e0da-4010-44b6-855d-f4fe2f2d13e9/samfunnsdelen.pdf
https://www.austevoll.kommune.no/_f/p1/icd28e0da-4010-44b6-855d-f4fe2f2d13e9/samfunnsdelen.pdf
https://www.austevoll.kommune.no/_f/p1/icd28e0da-4010-44b6-855d-f4fe2f2d13e9/samfunnsdelen.pdf

påverke vekst og utvikling og som vil krevje strategiske val og prioriteringar. Desse 

vala vil igjen ha direkte påverknad for innbyggarane sine forventingar til 

kommunen sitt tenesteapparat og tenester som vil råke innbyggarane. Samtidig er 

det ein forventing frå regionale og nasjonale myndigheiter at deira føringar skal 

vere ein del av planarbeidet. Dei har vi teke omsyn til i våre delmål og strategiar. 

Den nye samfunnsdelen vil ha eit utviklingsperspektiv fram til 2040.   

 

Plansystemet skal sikre at kommunen planlegg og styrer verksemda si på ein 

heilskapleg måte. Med utgangspunkt i kommuneplanen sin samfunnsdel blir det 

utarbeida prioriterte sektorplanar, temaplanar og strategiar. Mange av desse 

planane har tiltak som skal følgast opp i den årlege rulleringa av økonomiplanen. 

Økonomiplanen skal vise til politikken i dei overordna planane og vise korleis tiltak 

i planane blir finansierte. Etter at den årlege økonomiplanen med finansierte tiltak 

blir vedtatt, blir dette følgt opp i verksemdsplanar og arbeidsplanar i 

organisasjonen. Til slutt blir dette rapportert tilbake til kommunestyret, som kan 

sjekke ut om politikken i dei overordna planane blir gjennomført slik det er vedtatt. 

Figuren under viser korleis plansystemet fungerer.  

1.3  Fundamentet for samfunnsdelen  
 

Folkehelse og FN sine berekraftsmål i lag med økonomisk, sosial og miljømessig 

berekraft er grunnpilarar i denne planen. Symbiosen mellom næringslivet, 

busetnad og berekraftig ressursbruk som sikrar levedyktige samfunn er ein 

føresetnad for oss. For oss handlar det om å vere ein attraktiv bustad- og 

næringskommune samtidig som vi skal ta vare på naturressursar, redusere 

klimagassutslepp og beskytte økosystema. Næringsverksemdene er frampå med å 

vere grøne utviklingsaktørar og berekraftige tilpassingar er ikkje ukjend for dei.  

Kommunen ønsker blant anna gjennom god arealforvaltning å sikre innbyggarane 

våre eit godt liv, og at vi i framtida er ein attraktiv kommune for næringsetablering 

og utvikling.   

I planarbeidet har vi valt å ha ekstra fokus på desse berekraftsmåla:   

• nr. 3 - God helse og livskvalitet  

• nr. 4 - God utdanning  

• nr. 10 - Mindre ulikskap  

• nr. 11 - Berekraftige byar og lokalsamfunn  

• nr. 12 - Ansvarleg forbruk og produksjon  

• nr. 13 - Stoppe klimaendringane  

• nr. 14 - Livet i havet  

• nr. 15 - Livet på land  

• nr. 17 - Samarbeid for å nå måla  

  

Samfunnsdelen er eit overordna styringsdokument som gir retning for 

prioriteringane til kommunen. Samfunnsmåla og strategiane er førande når 

kommunen utarbeider og gjennomfører planar, prosjekt og tiltak. Samfunnsdelen 

blir følgd opp på fleire måtar. I økonomiplanen blir dei økonomiske rammene for 

korleis kommunen skal følge opp mål og strategiar vedtatt. Kommunen følger også 

opp samfunnsdelen gjennom tematiske planar, andre politiske saker og i den 

daglege drifta. Dei tematiske planane til kommunen utdjupar samfunnsdelen og 

konkretiserer politikken og oppfølginga gjennom operative mål og tiltak. 

Arealkonsekvensane av samfunnsdelen blir følgde opp i kommuneplanen sin 

arealdel.   

Samfunnsdelen er relevant for deg og alle innbyggarar i Austevoll kommune. Den 

set retning for korleis samfunnet du bur eller jobbar i, skal utvikle seg. 

Samfunnsdelen legg grunnlaget for korleis kommunen skal utviklast framover, og 

peiker på fem prioriterte innsatsområde som påverkar deg og kvardagen din. 

 

1.4  Arbeidet med kommuneplanen sin samfunnsdel  

 

Fokus i planarbeidet har vore at kommunen skal vere ein berekraftig kommune 

som tar omsyn til berekraftmåla, samtidig som vi sikrar at folk blir buande og 

næring blir verande i Austevoll. Det unike næringslivet vårt skal ha rom for å utvikle 

seg vidare innafor berekraftprinsippa. Samarbeid, innovasjon og rammevilkår er 

føringar for at samfunnet i Austevoll skal kunne utvikle seg.   

Medverknad med lokalsamfunnet  

Vi har jobba tett med mange for å skape engasjement og få eit heilskapleg bilde av 

Austevoll. Kommunen er politisk styrt og politikarane har vore involvert i heile 

prosessen med planen. Formannskapet  var politisk styringsgruppe og 

kommunedirektøren etablerte ein administrativ prosjektorganisasjon. I tillegg til 

dette har lokale politikarar vore engasjerte gjennom å bruke arenaen  politiske 

verkstader. Denne metodikken har gjort at politikare  våre har hatt ein aktiv dialog 

med kvarandre for å tenke, vere engasjert, diskutere og søke kunnskap før dei har 

gjort val ved å sette mål, delmål og strategiar i denne planen.   

Det har vore eit mål å ha god medverknad i prosessen.  Vi har utarbeida ein 

medverknadsstrategi. I prosessen har vi mellom anna hatt dialog og møte med  

innbyggarane, næringslivet, frivillige lag og organisasjonar, særskilde grupper 

blant innbyggarane, barn og unge, og dei ulike fagområda i kommunen. Det er 

gjennomført eigne medverknadsmøte med aktørane og engasjementet har vore 

stort. Denne planen er utarbeidd på tvers av fagområde i kommunen og i 

samarbeid med samfunnsaktørar og innbyggarar. Dette har vore avgjerande for å 

etablere eit solid kunnskapsgrunnlag. Ut frå kunnskapsgrunnlaget er det danna eit 

bilde som viser Austevoll sine ressursar, moglegheiter og styrkar i tillegg til at det 

kjem fram kva utfordringar Austevoll har no, og kva utfordringar som truleg vil vere 

til stades i tida framover.   

Tilbakemeldingane frå medverknadsprosessen har vore mange. Det har bidratt 

med å danne ei oversikt over utfordringane til Austevoll, men også kva 

satsingsområde som burde prioriterast. I korte trekk kan vi sjå at det er nokre tema 

som er gjentatte, og med det har blitt trekt fram i dei fleste medverknadsmøta. Det 

gjeld:  

- Infrastruktur med trygge vegar for både harde og mjuke trafikantar. 

- Samferdsel med buss- og ferjetilbod. 

- Oppvekstsektoren med god tilrettelegging for barn og unge. 

- Arbeidskraft, kompetanse og kvalitet i tenestene til kommunen.  

- Utanforskap og einsemd, med behov for møteplassar. 

- Effektiv og kortare saksbehandlingstid. 

- Mangel på tilpassa bustadar. 

- Behov for samarbeid og kommunikasjon. 

  

Møtereferata ligg som vedlegg til planen, og ei oppsummering av 

medverknadsprosessen og innspela vil komme fram i ein medverknadsrapport.  

2. UTVIKLINGSTREKK, 

KUNNSKAPSGRUNNLAG OG ANALYSAR  

2.1 Utviklingstrekk, kunnskapsgrunnlag og analyser   
 

Vi står overfor store endringar i åra som kjem. Utviklingstrekka krev at offentleg 

sektor tenker nytt, planlegg langsiktig og samarbeider på tvers av fag og nivå. 

Kommunane må vere robuste, omstillingsdyktige og inkluderande for å møte 

framtidas utfordringar.  

- Vi trur at kommunen framleis vil ha stor befolkningsvekst, og fleire eldre, 

men likevel ein ung befolkning samanlikna med mange andre kommunar  

Utviklingstrekk er at vi har ei moderat vekst i folketalet, med ei  aldring av 

befolkninga og at vi vil møte ein helsebølge (eit auka behov for helse- og 

omsorgstenester). 

Dette auka behovet for helse- og omsorgstenester kjem samtidig som vi får færre 

yrkesaktive som kan finansiere velferdstenestene. Vi må planlegge for meir tilpassa 

bustader, omsorgstenester og helsetilbod.  

- Vi får mindre økonomisk handlingsrom  

Auka kostnader, høgare renter og strammare offentlege budsjett gir mindre 

økonomisk handlingsrom. Kommunen må prioritere hardare, effektivisere drifta og 

finne nye måtar å levere tenester på. Samarbeid, digitalisering og innovasjon blir 

viktige verkemiddel.  

- Inkludering av rask teknologisk utvikling  

Digitalisering og ny teknologi endrar både arbeidsformer og 

innbyggarforventingar. Automatisering, kunstig intelligens og digitale plattformer 

gir moglegheiter for betre og meir effektive tenester, men krev også investeringar 

og kompetansebygging. 

- Kommunen vil bli råka av klimaendringar   

Klimaendringar påverkar både fysisk planlegging, beredskap og 

samfunnstryggleik. Kommunane må ta høgde for klimarisiko, tilpasse arealbruk og 

bidra til utsleppskutt utan at dette går ut over livskvaliteten til innbyggarane.   

- Behov for tryggleik og tilknyting  

I ei tid med global uro, teknologisk endring og sosiale utfordringar, blir 

menneskelege behov for tryggleik, fellesskap og tilhøyrsle stadig viktigare. 

Offentleg sektor må bidra til sosial inkludering, psykisk helse og lokalt 

engasjement.  

- Mangel på kompetent arbeidskraft  

Mange kommunar slit med å rekruttere nok fagfolk, spesielt innan helse, omsorg 

og undervisning. Konkurransen om arbeidskraft aukar, og offentleg sektor må bli 

meir  attraktiv som arbeidsgivar, satse på kompetanseutvikling og legge til rette for 

heiltidskultur.  

- Behalde og utvikle eit allsidig næringsliv  

Næringslivet vårt er sårbart og det er viktig for oss å vere ein god 

samarbeidspartnar for å sikre at næringslivet framleis ønsker å halde til i 

kommunen. Å legge til rette for rett næring, på rett plass er viktig for oss for å sikre 

eit sterkt næringsliv med høg verdiskaping - Busetnad tettstad og bygder  

Busetnaden er spreidd, med hovudsakleg einebustader og få leilegheiter. Som eit 

øysamfunn er Austevoll avhengig av ferjetransport til fastlandet  

- Utanforskap, einsemd og sosial ulikskap er aukande utfordringar.  

Fleire opplever einsemd og utanforskap i kvardagen. Innan idrett, fritid og 

frivilligheit er engasjementet stort og heilt sentralt i det vidare arbeidet for å 

motverke problematikken. 



  

 

 

 

 

Kommuneplanen sin samfunnsdel 2026-2040                                                                                                                        11  

 

  

For å bidra med å danne eit bilete av utviklingstrekk som gjeld for Austevoll er det 

utført ein strategisk analyse (SWOT):    

 

 

 

 

 

 

 

 

 

 

 

 

 

 

  

  

 

 

 

 

Austevoll må møte framtida med langsiktig planlegging, god arealforvaltning og 

inkluderande tenester. Ved å ta omsyn til dei sentrale drivkreftene kan kommunen 

sikre ei berekraftig utvikling for innbyggarane. 

 

Styrkar  
• Kort veg mellom innbyggarar og avgjerdstakarar gir god dialog og tillit.  
• Sterkt lokalt engasjement.  
• Tilgang til natur, friluftsområde og lokal identitet.  
• Stabilt næringsliv med ei sterk marin og maritim næring  
• Initiativrike innbyggarar og lokal entreprenøraktivitet 

Svakheiter   
• Reduserte inntektsrammer for Austevoll kommune  
• Kompetansemangel  
• Avgrensa kollektivtilbod og infrastruktur  
• Øysamfunn utan fastlandssamband  
• Kapasitetsutfordringar innanfor straum  
• Einsarta næring  

 
Moglegheiter   
• Digitalisering og effektivisering av tenester  
• Attraktivitet for tilflytting  
• Ny kommuneplan  
• Samarbeid for etablering av nye næringar  
• Førebyggande arbeid framfor behandlande  

 

Truslar   
• Demografisk utvikling med helsebølge og fråflytting av unge.  
• Sentralisering  
• Klimaendringar med auka press på infrastruktur og beredskap.  
• Stram økonomi – uvisse rundt kommuneøkonomi  
• Regulatorisk press på havbruk med aukande krav og reguleringar   
• Større arbeidsplassar flyttar ut av kommunen og arbeidsplassar blir erstatta av teknologi  
• Mangel på straum og alternative energikjelder  
• Ekstra kostnader med å vere eit øysamfunn (ferje)  

3. MÅL OG VEGVAL MOT 2040  

3.1 Visjonen - Austevoll i framtida  
 

Vår visjon er basert på Austevoll sin identitet - som er sett ord på følgande måte:  

Austevollingen er ein unik samansetjing av tradisjon og innovasjon, kjenneteikna 

ved ein sterk arbeidsvilje og ei djup forankring i sitt maritime kulturlandskap. Dei er 

kjende for sin dugnadsånd, direkte kommunikasjon, og evna til å stå saman som eit 

samfunn. Med ei historie rik på natur og kulturminne, balanserer austevollingar 

respekt for fortida med ein framoverlent og modig tilnærming til framtida. Dei 

verdset fridom, er stolte av sin internasjonale tilknyting, men blir trufaste mot sin 

lokale identitet. I hjarta av Austevoll ligg ei stor kjærleik for kommunen, driven av 

mot, kreativitet, og eit ynskje om kontinuerleg forbetring, som saman skapar eit 

spesielt og levande øysamfunn.  

Visjonen er eit framtidsretta bilde av kva kommunen vår vil vere på lang sikt. Den 

skal inspirere og gi retning for arbeidet framover.  

 

Visjon 

Austevoll – beste plassen å leva, veksa og lukkast  

på Vestlandet 

3.2 Innsatsområde  
  

Austevoll har fleire utfordringar, men har òg mange moglegheiter til å lukkast. 

Samfunnsdelen set høge mål for å utvikle det samfunnet me ønsker oss.   

Samfunnsdelen peiker på fem innsatsområde som me skal jobbe saman om. Til 

kvart område er det valt ut mål som me skal jobbe systematisk for å nå. Dei fem 

innsatsområda er:  

Austevollingen  

Innsatsområdet fokuserer på Austevoll sine innbyggarar, deira livskvalitet og 

demografiske utvikling.   

Å bu på øyane   

Dette området omhandlar det fysiske miljøet, tryggleik og samhandling rundt 

Austevollingen. Dette er delt inn i ytterlegare tre tema.   

- bustader  

- tettstader  

- infrastruktur  

Næring og verdiskaping    

Innsatsområdet omhandlar Austevoll og Austevollingen sitt livsgrunnlag. 

Planlegging og kommunen si rolle i utvikling er viktige undertema.    

Å møte det uventa  

Området fokuserer på korleis vi skal vere rusta på å handtere hendingar og kriser, i 

tillegg til å vere førebudd på endringar knytt til klima og miljø.   

Den digitaliserte og utviklingsorienterte kommune  

Innsatsområdet handlar om at Austevoll kommune ønsker å vere ein 

utviklingsorientert og digitalisert organisasjon som jobbar på lag med innbyggarar 

og næringsliv.   

    

3.3 Austevollingen   
 

Hovudmål - Austevollingen lever eit godt og meiningsfylt liv i 

nærleik til havet  

Delmål - Austevollingen skal oppleve livskvalitet og ha god mental og fysisk 

helse.   

VÅRE VEGVAL FOR Å NÅ MÅLA:  

• Fremme folkehelse gjennom førebygging og tidleg innsats.  

• Ha sjølvstendige innbyggarar som tar ansvar for eige liv og får bu heime så 

lenge som mogleg.  

• Sette aldersvennlege samfunn og CRPD (Convention on the Rights of Persons 

with Disabilities) på agendaen i all kommunal planlegging for å sikre 

inkludering, likeverd og universell utforming i alle tenester og lokalsamfunn.  

• Utvikle helse- og oppvekstsektoren for å møte krav, omstillingar og sikre 

kompetanse.  

• Styrke frivilligheit og anerkjenne pårørandeinnsats og eldrekraft, i form av 

kompetansen, erfaringa og ressursar eldre menneske kan bidra med i 

samfunnet.  

• Desentraliserte tenester, slik som heimesjukepleie og heimehjelp til 

innbyggarane, skal gis på alle øyer med tilgang til transport. 

Delmål - Austevollingen skal ha trygge oppvekstvilkår, oppleve meistring og 

ha tru på seg sjølv.  

VÅRE VEGVAL FOR Å NÅ MÅLA:  

• Sikre eit godt psykososialt miljø på alle arenaer der barn og unge deltar.  

• Sikre gode kultur- og fritidstilbod for alle, etter jobb- og skuletid.  

• Auka satsing på praktisk undervisning og alternative opplæringsarenaer, 

bruk av  fysiske læremiddel, og ei varsam bruk av digitale verktøy i 

småtrinnet.  

• Sørge for god overgang mellom barnehage, skule og ungdomsskule, raud 

tråd gjennom heile utdanningsløpet.  

• Ha eit inkluderande skulemiljø som skal utviklast i samarbeid mellom 

foreldre, skulen, barn og unge.   

• Satse på kvalitet i opplæringa med særleg fokus på lesing og leselyst 

(grunnleggande ferdigheiter) og løfte resultata på nasjonale prøver.  

• Gjere Austevoll til ein attraktiv arbeidsstad gjennom målretta satsing på 

inkluderande arbeidsliv, kompetanseutvikling og omdømmebygging av 

kommunen.   

 

Delmål - Austevollingen skal oppleve ein meiningsfylt kvardag, kjenne seg 

verdsett og inkludert i fellesskap.   

VÅRE VEGVAL FOR Å NÅ MÅLA:  

• Sikre sosial og økonomisk tryggleik gjennom førebyggande arbeid med særleg 

vekt på personar med rus- og psykiske helseutfordringar.  

• Fremme eit inkluderande arbeidsliv i samarbeid med næringsliv og 

utdanningsinstitusjonar, der funksjonsvariasjon ikkje er eit hinder for deltaking i 

arbeidslivet.  

• La frivillig arbeid, friluftsliv, idretts-  og kulturmiljø vere ein grunnpilar for å sikre 

god livskvalitet og helse.  

• Vidareutvikle møteplassar og fellesarenaer som seinkar terskel for å delta.  

• Sikre at kulturskule og biblioteka blir oppretthalde med god kvalitet og 

vidareutvikla som arena for inkludering og fellesskap for innbyggarane.  

  

3.4 Å bu på øyane  
 

3.4.1 - Tettstadar  

Hovudmål - Austevoll er ein kommune med levande og aktive 

øysamfunn.   

Delmål - Kommunen skal vere offensiv og positiv slik at det blir attraktivt for 

folk å busette seg i Austevoll. 

 

VÅRE VEGVAL FOR Å NÅ MÅLA: 

• Kommunen skal opplevast som ein positiv aktør som møter innbyggarane med 

løysingar og ein positiv grunnhaldning. 

• I arealpolitikken skal utviklinga som hovudregel skje gjennom gode 

planprosesser framfor dispensasjoner. 

• Dei folkevalde som har hovedansvaret for å vedta planar skal tidleg inn i 

prosessane for å sikre politisk eigarskap til planane. 

• Det er konkurranse om etableringar mellom kommunar. Austevoll skal ha rask 

saksbehandling for å vere ein attraktiv kommune. 

 

Delmål - Kommunesenteret Storebø skal vere eit attraktivt sentrum for handel, 

næring, bustad, fritid, reiseliv og rekreasjon.   

VÅRE VEGVAL FOR Å NÅ MÅLA:  

• Utvikle Storebø til eit attraktivt sentrum med lett tilgang til ulike tilbod og trygg 

ferdsel for mjuke trafikkantar i samarbeid med utviklingsaktørar og næringslivet.  

  

Delmål - Bekkjarvik skal vere eit lokalsenter for handel, næring, bustad, fritid, 

rekreasjon og ein leiande destinasjon for reiseliv på Vestlandet.   

VÅRE VEGVAL FOR Å NÅ MÅLA:  

• Vidareutvikle Bekkjarvik til å vere ein attraktivt bu-, kultur- og 

reiselivsdestinasjon som også sikrar trygg ferdsel for mjuke trafikantar i 

samarbeide med utviklingsaktørar og næringslivet.  

  

3.4.2 - Bustader  

Hovudmål - Austevoll er ein kommune med levande og aktive 

øysamfunn.   

Delmål - Det skal vere attraktivt å busette seg i kommunen.   

VÅRE VEGVAL FOR Å NÅ MÅLA:  

• Sørge for bustadutvikling for alle livsfasar i alle bygder. 

• Utvikle gode sosiale nettverk der alle blir inkluderte og tilflyttarar får oppleve eit 

fellesskap.   

  

Delmål - Sikre nok område med gode bukvalitetar  for nye bustadar i alle 

krinsar og bygder der det er tilrettelagt infrastruktur 

 VÅRE VEGVAL FOR Å NÅ MÅLA:  

• Ta i vare omsynet til samanhengande naturområde og landbruksområde ved 

bygging av spreidd busetnad.  

• Vidareføre at bygdelag er "navet" for å fremme og styrke fellesskapet i 

bygdene.  

• Kommunen skal vere positiv i ord og handling i tenestene og i samhandling 

med innbyggarane.  

• Det skal finnast tilbod om rettleiing til innbyggarane på kommunehuset.  

• Kommunen skal ha god og effektiv service i tenestene.  

 

 

3.4.3 - Infrastruktur  

Hovudmål - Austevoll er ein kommune med levande og aktive 

øysamfunn.   

Delmål -  Austevoll kommune skal knytast til fastlandet 

VÅRE VEGVAL FOR Å NÅ MÅLA:  

• Austevoll kommune skal vere ein pådrivar overfor staten og fylkeskommunen 

for ferjefri E39 mellom Stord og Bjørnafjorden («Hordfast») inkludert fast 

vegforbindelse til Austevoll.  

 

Delmål – Austevoll kommune skal ha eit veg-, transport- og kollektivsystem 

som gir innbyggarane eit meir tilgjengeleg og effektivt reisetilbod.  

VÅRE VEGVAL FOR Å NÅ MÅLA:  

• Austevoll kommune skal vere ein pådrivar ovanfor Vestland fylkeskommune for 

å finne nye innovative løysingar for å forbetre transport- og kollektivsystemet 

som sikrar tilkomst til jobb, skule og fritidsaktivitetar.  

• Kommunen skal ha god dialog med Vestland fylkeskommune og jobbe aktivt 

for betre fylkesvegar i kommunen.   

  

Delmål – Austevoll kommune skal ha trafikksikre vegar for alle trafikantar.   

VÅRE VEGVAL FOR Å NÅ MÅLA:  

• Sikre at kommunale vegar er sikre skulevegar.  

• Arbeide aktivt for at fylkesvegar er sikre skulevegar.  

• Arbeide aktivt for betre fylkesvegar for å ivareta busetnad og næringsutvikling i 

heile kommunen  

  

Delmål - Austevoll kommune skal  ha grunnleggande infrastruktur som bidrar 

til utvikling av lokalsamfunna.   

VÅRE VEGVAL FOR Å NÅ MÅLA:  

• Sikre at planlegging av infrastruktur og utbyggingsområde heng saman  

• Vere ein pådrivar for å skape trygge nærmiljø som legg føringar for sykling, 

gåing og miljøvennleg transport.   

• Samarbeide med dei selskapa som eig og driv infrastruktur i Austevoll-

samfunnet om ei god utvikling. 

• Sikre at innbyggarane har god tilgang på infrastruktur, vatn og avlaup.  

  

3.5 Næring og verdiskaping   
 

Hovudmål - Næringslivet i  Austevoll er  berekraftig og attraktivt – 

og verdsleiande innan hav- og kystbaserte næringar.   

Delmål – Kommunen skal vere ein pådrivar og tilretteleggar for å sikre 

berekraftig verdiskaping og vekst. 

VÅRE VEGVAL FOR Å NÅ MÅLA:  

• Vere ein aktiv pådrivar for utvikling av fiskeri, havbruk og reiseliv i kystsona.  

• Prioritere arealplanlegging som støttar berekraftig bruk av sjøareal med 

framleis fokus på verdiskaping og aktivitet.  

• Sikre rett areal, på rett plass, til rett næring – med fokus på framtidsretta og 

berekraftig utvikling.  

• Sikre at næringslivet har tilgang til infrastruktur og areal som støttar 

klimaomstilling og grøn innovasjon.   

• Utvikle Salthella og Torangsvåg som framtidsretta fiskeri- og næringshamner.  

• Sikre næringsareal ved Storebø hamn for framtidig vekst.  

• Vidareutvikle Bekkjarvik  og  andre som reiselivsdestinasjon med høg kvalitet 

og berekraft gjennom god besøksforvalting, med respekt for lokale kultur- og 

naturverdiar.  

• Samarbeide med næringslivet og etablere tett dialog med næringa for å forstå 

behov og utfordringar i det grøne skiftet. Vi skal vere ein lyttande og konstruktiv 

samarbeidspart i utvikling av næringsstrategi.  

• Ta vare på kystkulturen vår og vere ein pådrivar for å unngå forfall av bygg ved 

å legge til rette for bruk tilpassa dagens behov slik at fasade og kystkultur blir 

tatt vare på. Kommunen vil gjennom planar legge til rette for dette til dømes 

gjennom prosjekt som «ny næring i gamle naust» og liknande initiativ. 

• Vere positiv til utvikling av havbruksnæringa og løpande oppdatere planar i takt 

med utvikling av næringa. 

• Det er eit mål at kommunen skal klare seg økonomisk utan eigedomsskatt og 

elles halde gebyr og avgifter på eit lågast mogleg nivå. 

• Kommunen skal ikkje stille krav som går utover nasjonal politikk på ein slik måte 

at etableringar vel vekk Austevoll og flyttar til andre kommunar eller ut av 

landet 



  

 

 

 

 

Kommuneplanen sin samfunnsdel 2026-2040                                                                                                                        21  

 

  

 

 Delmål - Austevoll skal ha eit mangfaldig næringsliv  

VÅRE VEGVAL FOR Å NÅ MÅLA:  

• Styrke eksisterande næringar (havbruk, maritim, marine) gjennom berekraftige 

rammevilkår, innovasjon og arealtilrettelegging.  

• Skape gode rammevilkår for vekst i handel og reiseliv gjennom infrastruktur, 

profilering og samarbeid.  

• Støtte lokal matproduksjon og berekraftige driftsformer.  

• Sikre langsiktig planlegging og regulering av areal til næringsformål.     

• Støtte opp om gründerar og oppstartsbedrifter ved å gjere det enklare å starte 

og drive verksemder i Austevoll.  

• Gjere det attraktivt for unge å etablere seg innan fiskeri og andre næringar.  

• Støtte opp om berekraftig utvikling av landbruk og havbruk.   

  

Delmål - Austevoll skal vere ein attraktiv kommune å bu og arbeide i og at 

kommunen har digitale infrastruktur for å møte nye utfordringar  

VÅRE VEGVAL FOR Å NÅ MÅLA:  

• Bygge omdømme og trivsel gjennom samarbeid med næringslivet og fokus på 

bustadutvikling, arbeidsplassar og kompetanse.  

• Sikre at innbyggarane har relevant kompetanse for framtidas arbeidsliv.  

• Sikre at kommunen  har infrastruktur slik at innbyggaren kan utføre 

fjernarbeid/skybasert arbeid.  

  

Delmål - Miljøet rundt Havforskingsinstituttet (HI), Austevoll vidaregåande 

skule (vgs) og Fagskulen Vestland - Austevoll skal vere eit nasjonalt 

kompetansekluster for blå næring og innovasjon.  

VÅRE VEGVAL FOR Å NÅ MÅLA:  

• Styrke det strategiske utviklingssamarbeidet med Austevoll næringsråd og 

sentrale verksemder.   

• Gjennomføre ei kompetansekartlegging i samarbeid med næringsliv, HI og 

utdanning.  

• Vere ein god vertskommune for fagskule og vidaregåande skule mellom anna 

ved å legge til rette for nok utleigebustader til elevane. 

  

Delmål - Austevoll skal ha samferdselstilbod og grunnleggande infrastruktur 

tilpassa næringslivet sine utviklingsbehov.  

VÅRE VEGVAL FOR Å NÅ MÅLA:  

• Sikre eit strategisk samarbeid med regionale myndigheiter, SKYSS og Vestland 

fylkeskommune for å auke vegstandard og ha eit fokus på trafikksikre 

skulevegar på fylkesveg, sikre betre fastlandforbindelse (ferje og snøggbåt) og 

kollektivtransport.  

• Ha eit samarbeid med Austevoll kraftlag SA og Austevoll vatn og avløp SA for å 

sikre nok tilgang på viktig infrastruktur (straum, vatn, breiband, digital 

infrastruktur) for å etablere berekraftige løysingar og lågast moglege 

bukostnader for austevollingane.  

• Etablere eit samarbeid med aktuelle aktørar og myndigheiter for å sikre at 

kommunen har straum for framtidig vekst og utvikling  

• Sørge for at kommunal infrastruktur er robust til å møte framtidig behov og 

utformingskrav.  

3.6 Å møte det uventa  
 

Hovudmål - Austevoll er rusta for å møte uønska hendingar og 

kriser  

Delmål - Austevoll skal førebygge og vere førebudd på å møte kriser og 

hendingar som kan råke samfunnet  

VÅRE VEGVAL FOR Å NÅ MÅLA:  

• Utarbeide heilskapleg ROS for å kartlegge risiko og sårbarheit.  

• Utarbeide plan for oppfølging av samfunnstryggleiks- og beredskapsarbeidet. 

• Revidere overordna beredskapsplanverk.  

• Utvikle beredskapsrådet til ein strategisk beredskapsarena.  

• Kartlegge og sikre kompetanse til dei involverte i beredskapsarbeid gjennom 

kompetanseplan  og opplæring og sikre rekruttering.  

• Kartlegge areal med potensial for hendingar og naturfarar.  

• Sikre at kommunen kan handtere hendingar gjennom tett samarbeid med 

naudetatane, frivillige og næringslivet.  

• Sikre rutinar for befolkningsvarsling.  

 

Delmål - Vere førebudd på fleire klimarelaterte hendingar og kriser  

VÅRE VEGVAL FOR Å NÅ MÅLA:  

• Planlegge for handtering av  meir ekstremvær og klimarelaterte hendingar.  

• Styrke innbyggarane sin eigenberedskap og evne til å klare seg i ei krise.  

• Etablere beredskapsorganisasjon og system for handtering av kriser og større 

hendingar. Vi skal sikre vidare drift og samarbeid med naudetatane i 

kommunen og nabokommunar.  

3.7 Den digitale og utviklingsorienterte kommunen   
 

Hovudmål - Austevoll kommune er ein attraktiv, digital og 

utviklingsorientert organisasjon - som set innbyggaren i sentrum.   

Delmål  - Innbyggarane i Austevoll får tenester tilpassa behova sine.  

VÅRE VEGVAL FOR Å NÅ MÅLA:  

• Kommunen skal sikre aktiv medverknad frå innbyggarane i utvikling og 

evaluering av kommunale tenester.  

• Kommunen skal arbeide på tvers av fagområde for å tilby heilskaplege og 

samordna tenester som møter brukarane sine behov.  

• Kommunen skal utvikle arbeidsprosessar som tar utgangspunkt i innbyggarane 

sine behov og livssituasjonar.  

  

Delmål - Austevoll skal vere ein open, imøtekommande og løysingsorientert 

kommune.   

VÅRE VEGVAL FOR Å NÅ MÅLA:  

• Vere innovativ og løysningsorientert for å sikre attraktiv arbeidsplassar.  

• Ta i bruk og utvikle kanalar og verktøy som sikrar god kommunikasjon, 

samhandling med og rettleiing for næringsliv og innbyggjarar.   

• Sikre ei effektiv forvaltning som bidrar til å realisere innbyggjarane sine behov 

og ønskjer.  

  

Delmål - Kommunen skal vere ein attraktiv arbeidsplass som tiltrekker seg 

riktig kompetanse og arbeidskraft.  

VÅRE VEGVAL FOR Å NÅ MÅLA:  

• Kommunen skal vere ein pådrivar som skaper godt arbeidsmiljø og trivsel som 

gir mindre sjukefråvær og høgare produktivitet, som igjen kan støtte opp under 

berekraftig drift og ressursbruk.  

• Vere kjend for å ha eit godt fysisk og psykososialt arbeidsmiljø.  

• Bygge kultur og system som bidrar til forbetring og utvikling.  

• Utvikle ein heiltidskultur, der hovudregelen er heile stillingar.   

• Vurdere fleksible arbeidstids- og turnusordningar.   

• Gjennom arbeidsgivarstrategi ha inkluderande arbeidsliv som innsatsområde, 

etablere  gode  lærlingordningar  og  samarbeidsavtaler  med 

utdanningsinstitusjonar. Satse på eigenutvikling gjennom kompetansetiltak, 

vidareutdanning osb.   

• Kommunen skal legge til rette for inkluderande arbeidsliv.  

  

Delmål - Kommunen skal vere leiande innan digital tenesteutvikling  og 

digitale arbeidsprosessar.  

VÅRE VEGVAL FOR Å NÅ MÅLA:  

• Satse på digitale sjølvhjelpsløysingar.  

• Utvikle fleire automatiserte arbeidsprosessar.  

• Bruke kunstig intelligens som førsteval i utvikling og effektivisering av 

arbeidsprosessar og tenester.  

• Sikre digital inkludering  for å motvirke digitalt utanforskap.   

• Sikre ein trygg og robust digital infrastruktur.  

 Delmål - Kommunen skal vere klimabevisst og satse på miljø- og 

klimavennlege løysingar   

VÅRE VEGVAL FOR Å NÅ MÅLA:  

• Vere ein miljøvennleg og klimavennleg arbeidsplass som investerer i 

energieffektive bygg, grøn teknologi og miljøvennlege løysingar som 

fjernvarme, solenergi og avfallssortering.  

• Styrke kommunen si rolle som ansvarleg aktør ved å fremme klimavennlege 

alternativ og redusere miljøpåverknad.  

4. PRINSIPP FOR AREALBRUK - 

AREALSTRATEGIAR   

4.1 Samanheng mellom kommuneplanen sin 

samfunnsdel og arealdel  
  

Kommuneplanen består av to delar: samfunnsdelen og arealdelen. Desse to 

delane heng tett saman og peikar ut retninga for korleis kommunen skal utvikle 

seg i framtida.  

Samfunnsdelen handlar om kva slags samfunn vi ønsker å skape. Planen set mål 

for korleis vi vil ha det i kommunen – til dømes når det gjeld bu- og oppvekstmiljø, 

arbeidsplassar, klima, helse og trivsel.  

Arealdelen handlar om korleis vi brukar arealet i kommunen for å nå desse måla. 

Den viser kvar vi kan bygge bustader, skular, næringsområde, vegar og 

grøntområde, og kvar naturen skal få ligge urørt.  

Desse to delane må spele på lag. Samfunnsdelen seier kva vi vil oppnå, og 

arealdelen viser korleis vi kan gjere det i praksis. Når vi planlegg nye område eller 

endrar bruken av areal, skal det alltid støtte opp om dei måla og verdiane som står 

i samfunnsdelen.  

Samfunnsdelen 

Strategisk verktøy for utvikling (gir retning og verdiar) 

Samfunnsdelen uttrykkjer dei langsiktige måla for kommunen og viser kva slags samfunn 

kommunen ønskjer å vere. Den inneheld visjonar, mål og strategiar for tenester, folkehelse, 

næringsutvikling, klima og miljø, og sosial berekraft. 

Samfunnsdelen er politisk styrande og legg føringar for all kommunal verksemd. 

 

 

 

 

 

 

 

Arealdelen  (gir verktøy og rammer for gjennomføring) 

- Juridisk plan 

- Kart og føresegn 

Arealdelen konkretiserer korleis samfunnsdelen skal gjennomførast i praksis gjennom fysisk 

planlegging. Den viser kor og korleis areal skal brukast til; bustader, næring, offentlege bygg, 

grøntområde, samferdsel og vern. Arealdelen er juridisk bindande og styrer kva som kan byggast 

og utviklast i kommunen. 

 

 

For å sikre god samanheng mellom dei to, må arealdelen bygge på måla i 

samfunnsdelen.   

 

 

 

 

 



  

 

 

 

 

Kommuneplanen sin samfunnsdel 2026-2040                                                                                                                        29  

 

  

4.2 Prinsipp for arealplanlegginga i Austevoll  
 

1. Ha berekraftig bustadutvikling i tettstader og bygder, og ha eit variert 

bustadtilbod i alle bygder.  

2. Legge til rette for inkluderande ,helsefremmande og trygge lokalsamfunn, som 

bidrar til auka livskvalitet og god helse for folk i alle aldrar.  

3. Ta omsyn til behovet for variasjon i bustadtypar og bustadformer i utbyggingar 

i tettstader og bygdene. 

4. Ved bygging av spreidd busetnad må omsynet til samanhengande 

naturområde og landbruksområde bli ivaretatt.  

5. Viktige næringar skal oppretthaldast og utviklast, og det skal sikrast nok areal 

for eksisterande næringsliv og nye etableringar ved utviding og utvikling i/ved 

eksisterande næringsareal.  

6. Utvikle Storebø og Bekkjarvik vidare som tettstader. 

7. Sikre berekraftig utvikling av landbruk og havbruk.  

8. Verne om areal som er viktige for rekreasjon, friluftsliv og naturmangfald, og 

sikre samanhengande naturområde i sjø og på land.  

9. Sikre kulturminne og kulturmiljø for å ta vare på identitet, stadskvalitet og 

kulturarven.  

10. Legge til rette for auka bruk av miljøvennleg transport som sykkel, gåing og 

kollektivtransport  

11. Vurdere arealreserven som ligg i gjeldande kommuneplan og eldre 

reguleringsplanar som ikkje lenger er i tråd med nasjonal arealpolitikk eller 

ønska utvikling for kommunen 

12. Sikre berekraftig vekst og utvikling i alle utbyggingar og sette søkelyset på 

klima- og miljøvennlege alternativ i planlegginga.  

13. Samfunnstryggleik og beredskap skal leggast til grunn i planlegginga ved 

utbyggingar. 

14. Sikre godt jordvern og ta vare på dyrka og dyrkbar jord. 

I AREALFORVALTNINGA SKAL AUSTEVOLL KOMMUNE:   

• Fortsette å oppretthalde og utvikle næringar.  

• Sikre berekraftig bustadutvikling i Fortsette tettstadar og bygder.  

• Arbeide for å tilrettelegge for inkluderande, helsefremmande og trygge 

lokalsamfunn som bidrar til auka livskvalitet og god helse for alle aldre.   

• Grunnlaget for planlegginga skal vere basert på lokal, regional og nasjonal 

kunnskap og planane skal ikkje vere meir omfattende enn nødvendig. 

• Møta innbyggarane og kundane våre tidleg i prosessane og gi god rettleiing og 

ha låg terskel for å spele på lag. 

• Hovudregelen er at utviklinga skal skje gjennom gode planar og 

dispensasjonar er unntaket. 

 

  

DESSE OVERORDNA OMSYNA SKAL AUSTEVOLL KOMMUNE IVARETA:  

Ha søkelys på samfunnstryggleik og beredskap  

• Samfunnstryggleik og beredskap blir lagt til grunn i planlegginga ved 

utbyggingar. Risiko- og sårbarheitsanalysar bygger på oppdatert kunnskap og 

blir lagt til grunn i saksbehandlinga.  

  

Ta vare på område for verdifull natur, rekreasjon og friluftsliv  

• Samanhengande naturområde i sjø og på land, det sikrar vi blant anna 

gjennom langsiktig planlegging. 

  

Ta vare på dyrka og dyrkbar jord  

• Heilskaplege arealplanar er nødvendig for å få god avveging mellom ulike 

interesser, og for å sikre jordverninteresser og ha lokal matberedskap.  

  

Areal til berekraftig næringsutvikling på land og i sjø   

Prinsippa for arealbruk blir lagt til grunn for arealdisponeringar i kommuneplanen 

sin  arealdel og anna planarbeid. Prinsippa for arealforvaltninga som inngår i 

arealstrategien skal bli lagt til grunn for vurdering av arealinnspel til 

kommuneplanen sin arealdel.  

Prinsippa skal hjelpe kommunen med å  identifisere kva område som skal ha 

prioritet for bustadbygging, næringsutvikling, rekreasjon og infrastruktur, og kva 

område som bør ha eit vern for å sikre verdiane. Arealstrategien baserer seg på 

nasjonale og regionale føringar og er tilpassa kommunen sine behov og 

forventingar.  

5. OPPFØLGING AV SAMFUNNSDELEN  

Samfunnsdelen i kommuneplanen fastset dei overordna måla og strategiane for 

kommunen si utvikling og  legg føringar for all kommunal aktivitet. For å sikre at 

desse måla blir følgde opp i praksis, krev plan- og bygningslova at det skal 

utarbeidast ein handlingsdel, heimla i plan- og bygningslova § 3-1  og  § 11-1 til 

11-18.  

Handlingsdelen viser korleis kommunen skal prioritere ressursar og oppgåver dei 

neste fire åra eller meir, og blir revidert årleg. Den skal konkretisere korleis måla i 

samfunnsdelen skal gjennomførast.   

Økonomiplanen, som er lovpålagt etter kommunelova § 14-4, utgjer 

handlingsdelen og er det viktigaste verktøyet for å styre kommunen sin aktivitet. 

Den koplar mål og strategiar frå samfunnsdelen til konkrete tiltak og 

budsjettprioriteringar.  

Figuren viser korleis handlingsdelen bind saman overordna politikk i 

kommuneplan med prioritering av ressursar og oppgåver gjennom økonomiplan 

og budsjett.  

 

https://lovdata.no/dokument/NL/lov/2008-06-27-71/KAPITTEL_2-4-2#KAPITTEL_2-4-2
https://lovdata.no/dokument/NL/lov/2008-06-27-71/KAPITTEL_2-4-2#KAPITTEL_2-4-2
https://lovdata.no/dokument/NL/lov/2008-06-27-71/KAPITTEL_2-4-2#KAPITTEL_2-4-2
https://lovdata.no/dokument/NL/lov/2008-06-27-71/KAPITTEL_2-4-2#KAPITTEL_2-4-2
https://lovdata.no/dokument/NL/lov/2008-06-27-71/KAPITTEL_2-4-2#KAPITTEL_2-4-2
https://lovdata.no/dokument/NL/lov/2008-06-27-71/KAPITTEL_2-4-2#KAPITTEL_2-4-2
https://lovdata.no/lov/2018-06-22-83/%A714-4
https://lovdata.no/lov/2018-06-22-83/%A714-4
https://lovdata.no/lov/2018-06-22-83/%A714-4

6. FORVENTNINGAR OG FØRINGAR  
 

6.1 Nasjonale og regionale forventningar til 

planlegginga  

 

I denne delen av planen fortel vi om nasjonale og regionale forventningar og 

planar som vi har trekt inn i arbeidet vårt med KPS for Austevoll.   

Regjeringa la i 2023 fram nasjonale forventingar til regional og kommunal 

planlegging  2023-2027, for å fremme berekraftig utvikling i heile landet. Dei 

nasjonale forventingane skal følgast opp i fylkeskommunen og kommunen sitt 

arbeid med planstrategi og planar, og kan gi grunnlag for motsegn frå 

Statsforvaltaren. Nasjonale forventingar til planlegging gir føringar for arealbruk og 

samfunnsutvikling på regionalt og kommunalt nivå.   

I dei nasjonale forventingane til regional og kommunal planlegging i 2023 har 

regjeringa fem overordna perspektiv som utgangspunkt for 72 forventingar:   

 

• samordning og samarbeid i planlegging  

• trygge og inkluderande lokalsamfunn  

• velferd og berekraftig verdiskaping  

• klima, natur og miljø for framtida  

• samfunnssikkerheit og beredskap  

  

Regjeringa viser til viktige utfordringar for kommunane framover, mellom anna 

med å nå berekraftmål om reduserte klimagassutslepp og bevaring av karbonrike 

areal, ansvarleg forbruk, ressursbruk, bevaring av natur og naturmangfald og 

mindre ulikskap.   

  

I Perspektivmeldinga 2024 frå Finansdepartementet blir det særleg vist til at 

kommunen vil møte utfordringar som:  

• aldrande/tilårskomne innbyggarar med omsorgsbehov  

• mangel og kamp om arbeidskraft  

• omstilling av oljebaserte verksemder   

• endringar i klima og kva konsekvens dette har for bruk av naturressursar  

• bevisstgjering av nasjonal tryggleik og beredskap i kommunane.  

 

Statlege planretningslinjer  

Retningslinjene blir brukt for å konkretisere nasjonalt viktige planleggingstema. 

Dei er tydlege på kva mål som blir lagt til grunn for planlegginga og korleis 

interessene skal bli tatt i vare og vektlagt i planlegginga. Under ligg gjeldande 

planretningsliner:   

• Rikspolitiske retningslinjer for å styrke barn og unges interesser i planlegginga, 

2019  

• Statlige planretningslinjer for arealbruk og mobilitet, jan 2025  

• Statlige planretningslinjer for klima og energi, des. 2024  

• Statlege planretningslinjer for differensiert forvalting av strandsona langs sjø, 

2021  

• Statlege planretningslinjer for samordna areal- og transportplanlegging, 2024  

 

 Regionale planar  

Det er ei rekke regionale planar som peiker ut satsingar, samtidig som dei gir 

kommunen føringar. Regionale planar skal ligge til grunn for kommunal 

planlegging og kan gi grunnlag for motsegn frå fylkeskommunen. Under ligg 

utdrag frå regionale planar som er viktige i planlegginga av Austevoll.  

Utviklingsplan for Vestland fylkeskommune 2024-2028 

https://lovdata.no/dokument/SF/forskrift/1995-09-20-4146
https://lovdata.no/dokument/SF/forskrift/1995-09-20-4146
https://lovdata.no/dokument/SF/forskrift/1995-09-20-4146
https://lovdata.no/dokument/SF/forskrift/1995-09-20-4146
https://lovdata.no/dokument/SF/forskrift/2025-01-24-69
https://lovdata.no/dokument/SF/forskrift/2025-01-24-69
https://lovdata.no/dokument/SF/forskrift/2024-12-20-3359
https://lovdata.no/dokument/SF/forskrift/2024-12-20-3359
https://lovdata.no/dokument/SF/forskrift/2024-12-20-3359
https://lovdata.no/dokument/SF/forskrift/2024-12-20-3359
https://lovdata.no/dokument/SF/forskrift/2024-12-20-3359
https://lovdata.no/dokument/SF/forskrift/2021-05-28-1666
https://lovdata.no/dokument/SF/forskrift/2021-05-28-1666
https://lovdata.no/dokument/SF/forskrift/2021-05-28-1666
https://lovdata.no/dokument/SF/forskrift/2021-05-28-1666
https://lovdata.no/dokument/SF/forskrift/2021-05-28-1666
https://www.vestlandfylke.no/planlegging/utviklingsplanen/

Vestland fylkeskommune arbeider no med ny planstrategi med namn  - 

Utviklingsplan for Vestland. Planprogrammet har vore på høyring.   

  

Regional plan for klima 2022-2035   

Sentrale ambisjonar i den planen er mellom anna:  

 

- redusere direkte klimautslepp  

- redusere klimafotavtrykk  

- trygt og robust Vestland  

- sikre naturmangfald  

- klimarettferd og folkehelse  

  

Regional plan for fornybar energi  

Regional plan for fornybar energi set den strategiske retninga for ein tydleg 

regional politikk i Vestland, og synleggjer viktigheita av at vi brukar alle dei 

fornybare energikjeldene som er tilgjengelege i regionen vår - vatn, vind, sol, hav 

og jord  

Berekraftig verdiskaping - regional plan for innovasjon og næringsutvikling 2021-

2033  

Planen har som hovudmål at Vestland skal vere det leiande verdiskapingsfylket 

basert på berekraftig bruk av naturressursar, grøn næringsutvikling og innovasjon. 

Planen har følgande mål:  

- Eit næringsliv i Vestland med netto nullutslepp i 2030.  

- Verdiskaping og nye grøne arbeidsplassar i heile fylket. 

- Rett areal til rett føremål til rett tid.  

- Fleire arbeidstakarar med rett kompetanse.  

- Andre regionale planar vi har brukt i planarbeidet er:  

o Regional plan for folkehelse,   

o Regionale planar for areal- og transport,   

o Regionale planar og strategiar for handels- og senterutvikling,   

o Regional plan for kultur,   

o Regional plan for kystforvalting,   

o Regionale planar for vasskraft   

o Beredskap i Vestland   

o Regional plan for vassforvaltning for Vestland vassregion 2022–2027 

 

Kommunale planar 

• Bibliotekplan 

• Kulturmiljøplan 2016 - 2028 

• Plan for Austevoll folkebibliotek 2024-2029  

https://www.vestlandfylke.no/globalassets/innovasjon-og-naringsutvikling/regional-plan-inn/berekraftig-verdiskaping-2021-2033_plan_grafisk-versjon.pdf
https://www.vestlandfylke.no/globalassets/innovasjon-og-naringsutvikling/regional-plan-inn/berekraftig-verdiskaping-2021-2033_plan_grafisk-versjon.pdf
https://www.vestlandfylke.no/globalassets/innovasjon-og-naringsutvikling/regional-plan-inn/berekraftig-verdiskaping-2021-2033_plan_grafisk-versjon.pdf
https://www.vestlandfylke.no/globalassets/innovasjon-og-naringsutvikling/regional-plan-inn/berekraftig-verdiskaping-2021-2033_plan_grafisk-versjon.pdf
https://www.vestlandfylke.no/globalassets/innovasjon-og-naringsutvikling/regional-plan-inn/berekraftig-verdiskaping-2021-2033_plan_grafisk-versjon.pdf
https://www.vestlandfylke.no/globalassets/innovasjon-og-naringsutvikling/regional-plan-inn/berekraftig-verdiskaping-2021-2033_plan_grafisk-versjon.pdf
https://www.vestlandfylke.no/globalassets/innovasjon-og-naringsutvikling/regional-plan-inn/berekraftig-verdiskaping-2021-2033_plan_grafisk-versjon.pdf
https://www.statsforvalteren.no/portal/samfunnssikkerhet-og-beredskap/beredskap/
https://www.statsforvalteren.no/portal/samfunnssikkerhet-og-beredskap/beredskap/
https://www.statsforvalteren.no/portal/samfunnssikkerhet-og-beredskap/beredskap/
https://www.vestlandfylke.no/Klima-og-natur/vassforvaltning/regional-vassforvaltningsplan-20222027-for-vestland-vassregion/

